
Pythagore / Parménide 

T1. Sextus Empiricus M. 7,94-5 
τὸν µὲν παραδόντα (sc. τετρακτύν) λέγοντες Πυθαγόραν (τοῦτον γὰρ 
ἐθεοποίουν), τετρακτὺν δὲ ἀριθµόν τινα, ὃς ἐκ τεσσάρων τῶν πρώτων ἀριθµῶν 
συγκείµενος τὸν τελειότατον ἀπήρτιζεν, ὥσπερ τὸν δέκα· ἓν γὰρ καὶ δύο καὶ τρία 
καὶ τέσσαρα δέκα γίνεται. ἔστι τε οὗτος ὁ ἀριθµὸς πρώτη τετρακτύς, πηγὴ δὲ 
ἀενάου φύσεως λέλεκται παρόσον κατ’ αὐτοὺς ὁ σύµπας κόσµος κατὰ ἁρµονίαν 
διοικεῖται, ἡ δὲ ἁρµονία σύστηµά ἐστι τριῶν συµφωνιῶν, τῆς τε διὰ τεσσάρων 
καὶ τῆς διὰ πέντε καὶ τῆς διὰ πασῶν, τούτων δὲ τῶν τριῶν συµφωνιῶν αἱ 
ἀναλογίαι ἐν τοῖς προειρηµένοις τέσσαρσιν ἀριθµοῖς εὑρίσκονται, ἔν τε τῷ ἓν κἀν 
τῷ δύο κἀν τῷ τρία κἀν τῷ τέσσαρα. 

T2 Parménide fr. 2 DK = Proclus, in Tim. I 345,18 Diehl 
εἰ δ’ ἄγ’ ἐγὼν ἐρέω, κόµισαι δὲ σὺ µῦθον ἀκούσας, 
αἵπερ ὁδοὶ µοῦναι διζήσιός εἰσι νοῆσαι· 
ἡ µὲν ὅπως ἔστιν τε καὶ ὡς οὐκ ἔστι µὴ εἶναι, 
Πειθοῦς ἐστι κέλευθος (Ἀληθείηι γὰρ ὀπηδεῖ), 
ἡ δ’ ὡς οὐκ ἔστιν τε καὶ ὡς χρεών ἐστι µὴ εἶναι, 
τὴν δή τοι φράζω παναπευθέα ἔµµεν ἀταρπόν· 
οὔτε γὰρ ἂν γνοίης τό γε µὴ ἐὸν (οὐ γὰρ ἀνυστόν) 
οὔτε φράσαις. 

T3 Parménide fr. 2 DK = Clément d’Alexandrie, Strom. VI 23 
... τὸ γὰρ αὐτὸ νοεῖν ἐστίν τε καὶ εἶναι 

T4 Parménide fr. 4, 1-12 DK 
… µόνος δ’ ἔτι µῦθος ὁδοῖο 
λείπεται ὡς ἔστιν· ταύτηι δ’ ἐπὶ σήµατ’ ἔασι 
πολλὰ µάλ’, ὡς ἀγένητον ἐὸν καὶ ἀνώλεθρόν ἐστιν, 
ἐστι γὰρ οὐλοµελές τε καὶ ἀτρεµὲς ἠδ’ ἀτέλεστον· 
οὐδέ ποτ’ ἦν οὐδ’ ἔσται, ἐπεὶ νῦν ἔστιν ὁµοῦ πᾶν, 
ἕν, συνεχές· τίνα γὰρ γένναν διζήσεαι αὐτοῦ; 
πῆι πόθεν αὐξηθέν; οὐδ’ ἐκ µὴ ἐόντος ἐάσσω   
φάσθαι σ’ οὐδὲ νοεῖν· οὐ γὰρ φατὸν οὐδὲ νοητόν 
ἔστιν ὅπως οὐκ ἔστι. τί δ’ ἄν µιν καὶ χρέος ὦρσεν 
ὕστερον ἢ πρόσθεν, τοῦ µηδενὸς ἀρξάµενον, φῦν; 
οὕτως ἢ πάµπαν πελέναι χρεών ἐστιν ἢ οὐχί. 


